
УВОДЗІНЫ

На мяжы дваццаць першага стагоддзя, калі чалавецтва ўсё хутчэй рухаецца па шляху навукова-тэхнічнага прагрэсу, назіраецца цікавая з'ява ў жыцці кожнага народа - гэта абвостраная ўвага да сваёй этнічнай гісторыі, да гістарычнай спадчыны і культуры сваіх продкаў.

Беларусы ў гэтым сэнсе не з'яўляюцца выключэннем: мы назіраем цікавасць да духоўнай і матэрыяльнай культуры мінулага.

Адраджаецца цікавасць і да такой з'явы этнічнай культуры, як беларуская народная цацка. Створаная па строгіх канонах, выпрабаваных стагоддзямi, цацка разам з песнямi, казкамi, святамі з маленства выхоўвала густ i пачуццё прыгажосцi, закладала падмурак разумення сувязi са сваiм народам, з пэўнай часткай зямлi – Бацькаўшчынай. Цацка - прадмет, прызначаны для дзiцячых гульняў. Узнаўляючы рэальныя i ўяўныя рэчы i вобразы, дапамагае дзiцяцi пазнаваць навакольны свет, служыць адным са сродкаў разумовага, эстэтычнага i фiзiчнага выхавання. У цацке народныя майстры выказвалi свае ўяўленнi аб свеце, прыродзе, людзях. З мiнiмальнымi магчымасцямi яны стваралi выразныя вобразы, якiя жывуць i здзiўляюць нас дагэтуль.

Цацка як з'ява матэрыяльнай культуры народа прадстаўляе цiкавасць тым больш, што сёння выраб цацак адраджаецца асобнымi майстрамi-энтузiястамi. Мэтай даследавання з'яўляецца разгляд эвалюцыi цацкi як прадмета матэрыяльнай культуры ад старажытнасцi да сучаснага моманту, разгледзіць вобразы, пазнаць гісторыю цацкі.

БЕЛАРУСКАЯ ГЛIНЯНАЯ ЦАЦКА: ВЫТОКІ
У археалагiчных вынаходках на тэрыторыi Беларусi цацкi трапляюцца пачынаючы з неалiту, гэта значыць, з часу пашырэння ў першабытных плямёнаў керамiкi. Сярод iх - бразготкi – пустацелыя глiняныя шарыкi, яйкi з каменчыкамi ўнутры, фiгурныя цацкi-свiстулькi.

Відавочна, што яны мелi не толькi бытавое, але i рытуальнае значэнне: свiст i бразгатанне павiнны былi адганяць злых духаў.

Фрагменты глiняных цацак X-XIII ст. былi знойдзены пры раскопках старажытных гарадоў: Пiнска, Ваўкавыска, Гродна, Мінска, Полацка i iнш., у гэты час выраб глiнянай цацкi набыў масавы характер, што звязана з развiццём ганчарнага рамяства. Аб цацках, якiя выраблялiся з iншых падручных матэрыялаў, вядома мала, бо яны не захавалiся з больш раннiх часоў. Вiдавочна, што iх рабiлi з дрэва, кары, лучынак, шышак, травы, саломы, жалудоў, адрэзкаў тканiны i iнш. Захоўваць iх не было сэнсу - прасцей зрабiць новую.

Сярод археалагiчных вынаходак XVI-XVIII стагоддзяў сустракаюцца глiняныя цацкi, пакрытыя зялёнай, карычневай, празрыстай палiвай. Свайго росквiту мастацтва глiнянай цацкi дасягнула ў XIX-першай палове XX ст., калi яе выраблялi лiтаральна ў кожным ганчарным асяродку. Для большасцi цацак характэрна выпрацаваная стагоддзямi стылiстыка абагульненасцi, стылiзаванасць i ўмоўнасць форм. Дэкор i выкананне цацкi залежала ад мясцовай школы ганчарнай вытворчасцi, густу пакупнiка i эпохi. Аднак да гэтага часу сустракаецца "засцерагальная" функцыя цацкi, i яна выступае толькi як забаўка для дзяцей. Старажытныя ж яе формы захоўваюцца толькi "па традыцыi", як гэта вiдаць з творчасцi Ганны Марачавай з Дуброўна.

З 60-80-х гадоў ХХ ст. назiраецца адраджэнне цiкавасцi да цацкi, яе вырабам займаюцца шматлiкiя майстры-аматары. Гэта на Вiцебшчыне, напрыклад, I.Кавалеўскi з Пастаў, А.Сакалоўская з Глыбокага, А.Саф'янчык, А.Томчык з Лужкоў, В.Давiдзенка i К.Жылiнскі з Ружан, А.Камiнская з Дрыбiна i iнш.
Аднак трэба зазначыць адну вельмi важную рысу: выраб глiнянай цацкi заўсёды спадарожнiчаў ганчарству на Беларусi, але так i не ператварыўся ў асобны вiд промысла, як, напрыклад, у Расii, дзе былi шырока распаўсюджаны ў XIX - пач. ХХ ст. "цацачныя" промыслы, рабiлi не толькi керамiчную, але i трапiчную, драўляную цацку.

ВОБРАЗЫ ГЛІНЯНАЙ ЦАЦКІ

Беларуская цацка характарызуецца сцiпласцю дэкора, статычнасцю, дакладнай акрэсленасцю форм i вобразаў. Традыцыйнымi выявамi, якiя захавалiся да нашага часу, з'яўляюцца: лялька, конь, коннiк, певень (цi птушка), качка, яйка, мядзведзь, баран - вось амаль увесь дыяпазон. Праўда, сучасныя майстры не абмяжоўваюцца толькi гэтымi выявамi, яны ствараюць казачных персанажаў, экзатычных жывёл i iнш.

Разгледзiм некаторыя з сюжэтаў. Бадай самымi распаўсюджанымi з цацак з'яўляюцца птушкi-свiстулькi (мал. 1). Iх аблiчча абумоўлена старажытнымi мiфалагiчнымi вераваннямi. Выявы статычныя, з ножкамi i крутымi шыямi, своеасаблiвыя "паўконi-паўптушкi". Па матэрыялах славянскай народнай творчасцi вядома, што гэтыя выявы некалi былi звязаны з каляндарнымi святамi, прысвечанымi пачатку земляробчых работ. Так, яшчэ ў 30-ыя г. ХХ ст. да вясны ў Оршы рабiлi пернiкi ў выглядзе птушак. Цiкавай з'яўляецца выява пеўня. З пеўнем звязаны казкi, песнi, паданнi, абрады. Ён лiчыцца сакральнай птушкай, якая здольна адганяць злых духаў. Выявы пеўня сустракаюцца ў народнай вышыўцы. Наступны сюжэт беларускай народнай глiнянай цацкi – баран (мал. 2). Гэта таксама адзiн з самых папулярных персанажаў цацкi. Ён фiгурыруе не толькi ў цацке, але i ва ўтылiтарна-дэкаратыўнай керамiцы. Прычына такой папулярнасцi невядома, тым больш, што ў фальклоры шырока вядомы напамiнкi аб казле. У цацке ж гэта выява сустракаецца рэдка. Магчыма, выява казла была выцеснена больш "дэкаратыўнай" выявай барана дзякуючы яго асаблiвасцям - кручастым рагам i воўне, якiя прыгожа перадаюцца ў глiне. Але магчыма, што папулярнасць звязана з традыцыяй восеньскай стрыжкi авечак, якая была своеасаблiвым сельскiм святам. Да пералiчаных вобразаў трэба далучыць мядзведзя. Гэта характэрны для народнай творчасцi персанаж, часцей ён сустракаецца ў Вiцебскай, Гродзенскай i часткова Магiлёўскай абласцях. Паходжанне 

гэтага вобраза ў цацке звязана з часамi татэмiзму. У казках ён нярэдка выступае як паўзвер-паўчалавек. Асобнай групай выступаюць цацкi - выявы людзей: лялька i коннiк (мал. 3 , 4). Гэта група цацак найбольш адчувае ўплыў часу, быту i густу, хаця iх паходжанне таксама звязана з мiфалогiяй i земляробчымi абрадамi.

Значную групу складае цацачны посуд (мал. 5). Маленькiя гаршчочкi, збаночкi, мiсачкi паўтараюць сапраўдныя пасудзiны, iх стылiстычныя i мастацкiя асаблiвасцi. Некаторыя майстры рабiлi маленькiя гаршчочкi з адтулiнамi-свiсткамi. Яны запаўнялiся вадой i давалi пералiвiсты гук.

Характэрнай рысай беларускай традыцыйнай цацкi з'яўляецца яе сцiпласць, пазбаўленасць другасных падрабязнасцяў, архаiчнасць i прастата выканання.

Цацкi сучасных майстроў носяць на сабе адбiтак часу: iх лялькi апрануты "па модзе", назiраецца тэндэнцыя да яркiх фарбаў, "каб прывабiць пакупнiка", што ўвогуле не характэрна для традыцыйнай цацкi. Аднак гэта не псуе каларыту вырабаў, бо майстры-цацачнiкi ўкладаюць у iх свае ўяўленнi аб свеце. Падобныя "шэдэўры" ствараюць сучасная нам майстрыха з в.Ветрына Вiцебскай вобласцi Лейка Зiнаiда Уладзiмiраўна i Лабок Таццяна Мiхайлаўна з в.Луначаскае Вiцебскай вобласцi. Кожны год большасць беларускiх майстроў уздельнiчаюць ў шматлiкiх выставах, конкурсах i кiрмашах. Бадай самым яркiм з такiх мерапрыемстваў з'яўляецца "Славянскi базар", дзе праводзiцца сапраўднае свята "ўмелых рук" - "Горад майстроў", куды з'язджаюцца аднадумцы не толькi з Беларусi, але i з Расii, Украiны. Гэта вiдовiшча нагадвае кiрмашы пачатку ХХ стагоддзя, якiя зiхацелi россыпам цацак з розных матэрыялаў i з розных мясцовасцяў.

ЗАКЛЮЧЭННЕ

Гледзячы на лепшыя творы народнай цацкі, яшчэ больш усведамляеш, што навакольнае асяроддзе, жывёльны свет, цесна спалучаюца паміж сабой, утвараючы цэласны і стройны лад мастацкага светапогляда.

Калі разглядаеш цацкі, міжволі ўсплываюць родныя краявіды -  той жа павольны, задуменны рух рытму, пры якім узнікае стрыманасць пачуццяў. Вось гэтыя рытмы і асаблівасці роднага краю і ствараюць адметнасць беларускай глінянай цацкі.

Яе практычна не закрануў параўнаўча позні дэкаратывізм; ў большасці выпадках яе характар выяўляе старажытнае магічнае паходжанне. Мы праслядзілі эвалюцыю цацкi як прадмета матэрыяльнай культуры ад старажытнасцi да сучаснага моманту, разгледзілі вобразы, пазналі гісторыю цацкі.
Адзначаныя асаблівасці тлумачаць сціплае бытаванне фігурных ляпных вырабаў – сустракаліся яны спарадычна, вытворчасць іх была справаю асобных найбольш умелых майстроў, не пераўтварыўшыся ў шырокаразвіты промысел.

Відаць, доўга яшчэ будуць жыць ў народнай памяці вобразы фальклорных твораў, якія вядуць нас у краіну дзівосаў, заселеную добрымі і мудрымі, забаўнымі і пацешлівымі героямі. Мабыць, не так ужо і проста расстацца з імі, калі яны і зараз дараць нам хвіліны радасці.

ДАДАТАК

ДАДАТАК А
ПРЫКЛАДЫ БЕЛАРУСКІХ ЦАЦАК

мал. 1(“Пеўнік” З. Жылінскі. 1981 г. Ружаны)

мал. 2 (“Авечка” З. Жылінскі. 1981 г. Ружаны)

мал. 3 (“На бліны” М. Ржавуцкі. 1984 г.    в. Неманіца Барысаўскага раёна)

мал. 4 (“Коннікі” М. Ржавуцкі. 1986 г. в. Неманіца Барысаўскага раёна)

мал. 5 (“Івянецкія ганчары” М.М. Звярко. 1975 г.)

